Antibiotiklərin antimikrob təsirinin mexanizmləri
    Antibiotiklər bakteriyalara aktiv inkişaf və çoxalma fazasında təsir göstərirlər.Bu onunla əlaqədardır ki,əksər antibiotiklər bakteriyalara metabolizm səviyyəsində təsir göstərərək onların formalaşmış strukturlarını zədəmirlər.Ona görə də antibiotiklər xroniki infeksiyalara nisbətən kəskin infeksiyalarda daha yüksək effekte malik olurlar.Təsir mexanizmlərinə görə antibiotikləri aşağıdakı qruplara ayırmaq olar:
    Hüceyrə divarının sintezinin inhibitorları (antipeptidoqlikan antibiotiklər).Bütün beta-laktam antibiotiklər (penisillinlər və sefalosporinlər),eləcə də qlikopeptid antibiotiklər (vankomisin və teykoplanin) bakteriyaların hüceyrə divarının (peptidoqlikanın sintezini inhibisiya etməklə təsir göstərirlər.
    Peptidoqlikanın sintezi üç mərhələdə gedir: 1)Sitoplazmada peptidoqlikanın subkomponentləri sintez olunur və sitoplazmatik membrana daşınır; 2)Bu subkomponentlərdən peptidoqlikan zəncirləri əmələ gəlir; 3)Peptidoqlikan zəncirləri peptidarası rabitələrlə birləşərək peptidoqlikan karkası əmələ gətirir.
    Zülal sintezinin inhibitorları (antiribosomal antibiotiklər) mikroorqanizmlərdə zülal sintezini ribosom səviyyəsində inhibisiya etməklə antimikrob təsir göstərirlər.
    Nuklein turşuları sintezinin inhibitorları mikroorqanizmlərdə nuklein turşuları sintezini müxtəlif mərhələlərdə blokada etməklə antimikrob təsir göstərirlər.Bu qrupa rifamisinlər (rifampisin) aiddir.
    Sitoplazmatik membranın keçiriciliyinə təsir göstərən antibiotiklər (membranotrop antibiotiklər).Bakteriyaların sitoplazmatik membranında təsir göstərən antibiotiklərdən polipeptidlər (polimiksinlər) daha çox tanınmış antibiotiklərdir.Onlar hüceyrə membranının fosfolipidlərini zədələyərək hüceyrələri lizisə uğradır.
    Membranotropluq xassəsi polien antibiotikləri də malikdir ki,onlar mikozların müalicəsində istifadə edilir.

